
Loga Hira Bere Yogesena
/Zugo Loga Tumu
Kenno Yonas

Loga Yogesena : Tumu Yonas Na Ngashiko

' Kali kona Tumu yogese liya Amate kénno Yonas logo na
seese, 2 "Bana og ngaoronu bu ke Neneweye. Anye bare
kojoyau loga ge gersa, no ibayto." * Na Yonas no kedhese loga
Tumu ba na kajar Tumu Tersesegiye®. Na bana na ogu shoo
ora keénno Yobe. Na joa gonggula bo kowa Tersesegiye na
gadhiu birinya na dhoyu loga yogesena :Tumu na tunugu
gonggul na ogu.

“Na gonggul hunaa kowa na doko ma kerghende, Tumu
kuyey huroyte dhandali na ma bhote na ajo gonggul ngani
kube®. ° Na zuga kuliea
gonggul deebe na tengere
bho na ogolo tumoa ge na
keyayo. Na ibhta ahaa ela
gonggulo na ujuktese ma na
kota gonggul na kete
holholi. Na Yonas no ungu
gonggulo bhea unguny toye
luy.

*Tersese keli baye i rena. Ja ngayo. Na Yonas se kajar Tumu ngabaonu.

®Na gonggul a gonggula bo gore na ngabaya ningge. Ta tuga Hibiru se, "...ajo
gonggul ngani kibhiige" ke ngaya uje ma ko huroyte.

°Na gulsaa gong-
guluny koo asa no bhea {777
ungusea na ibanisiuna 77/
seese, "Ay! Nganga
ngaungusi! Bana na
ogol Tumua nunu.
Kako kariy na
kibaysieyto."

"Na zuga kuliea gong-
gul se, "Ga, kemesigi
dambi na kataga hire N
lom ridhing na honye \;\‘\g“\,né,;-w, i 77
ngaloktaye." Na mesigi \\\/;\\"—’ Z2¢
na te Yonas. *Na ululu- =
mana na seyese, "Ga,
dhugunogi logo!
Ngalokta hesagiye
ageye tisana noy? Na =
inye ani hire Iokte guny
mesiye a ong? Na kuni
ori? Na kuni ba inong?
Na ani bhor inong?"

?Na no seese, "Anye kani hira Isirayeli na keyebi Komoru
Tumu nabere ghendono ba ko tumu na iho tumo." '’ Na
dhugunese loga bare meso :nea na taga bhea bare jorea Tumu.
Na deebe na seyese, "Na ngalokta gere ku ngangaye bare
mesi keong?" '' Na hunaa huroy medhaye, yo ghini Yonas na
seyese, "Na meya kemesiny eneng na ma kalaldayo?"

2Na no seese, "Ngalokta hesagungeye kagayo hunde
mesinyane loga ganyuye. Na hunde ujuktaganyu ngamaya
toyeye, lalnaneyo."

3 Na yo zuga kuliea gonggul se kayaga gonggul dheyo. Na
ilobo ter ter na ngani ngaoninyawo. Na ma irokta dhe dhe
dhe. "*Na yo zugo turtese Tumu na seyese, "Komoru Tu-
muye; hunde kujugeseno ngahira ma toyeye, gigey ngaajiy.
Anna hinoni :inyo tolong na kemeso ngangaye." "> Na yo ib-
hta Yonas na ujuktese ma na maa bo onena lalda. '®Na yo hu-
naa orea ngaloktaye, tengere Tumu gore na uduldese Tumu go
na bhiigi ko Tumu logo.

'"Na no Tumu iwa urgusiya bo gore na goyu Yonas. Na no
saniu urgusiyo kengo ungo sizi ko kaliena sizi.

Loga Alinenga Yonas ko Tumu

!'Na huna iho urgusiyo kengoye, ogolu Komoruya nene
Tumu * na SEESE,
"Tumuye, hunaa wa kihi chollawo, anna kelienyo
na shigonyo na yagaganyo logo
bhea shoo kareyi wuwuy logo tugo.
3 Na ujugaganyo bhea bo hora
na ketewa sur yirisiyo toye
bhea uturonea ma na ma toya bho.
*Na he ko a nakégendea dhul.
No dha ali kori dora nunu barara segen.
> Na goytany ma na ngani ngakoronyo.
Na chebtany dagalinyaa €la yirisiyo dhis dhis.
®Na kogoyeu sur kutulo sugumo
bhea kobonga ngakobhonsaneawo dhul.
Na no Komoruya nanu Tumu
inye obhonisionyo logo tugo na kabawa.

"Na hunaa ketewa resiye,
kagadhainyo inye na kogolinyo.
Na loga ganyu ago sur dora nunu barara
na shigonyo.
® Zukte ibhe aha gena ke barariye
dha dhote chaldina nunu bo challa seni ayne.
?No anye keterisaniny inye na kudulaginy go
na kurugesen loga boo kibhiiko ko inye.
Hira ibaysi zugo
ani :inyo song."
'"Na no tumu ayne urgusi logo na koo taharese Yonas yirisi
tugo bhea dhorogosa.

Loga Yogesena : Tumu Yonas Na Shiko

'Na Tumu ayne Yonas logo segen na seese, ~"Bana og
ngaoronu bu gore ke Neneweye na madhese zugo ngalokta
boro anda koyokoginyde." °Na shigu na bana na ogu
Nenewegiye. No dha bere Nenewe a orre bu gore. Hunde
kdogodhane or dheyo na ke kuluhite, kowo ungo sizi kari.

“Na Yonas bhelu or toye ungge dhone song na ayne zugo 1ogo
na seese, "Meya kodhane ngakalda, na €lo ungo zugo raman
na Nenewe dhitineys." ° Na yo zuga Nenewe kumulo yebhe
loga Tumu na kata loga bere ge edea na teldi huynen na
malugu ruminyaa kibhea duhu. *

®Na hunaa logo asanea komoruya Neneweye, bana bhea ihea
alleya nene komoruyuny na bhuruya ruminyaa genye bo
challa na malugu ruma kibhea duhu na teu bay buro. ¢ " Na
koo are zuga genye wuwuy na seese, "Anye ko gulsachinaa
ganyu kenagung enenggio, ngameya zugo any keteldi
huynen. Na shoo hire dhone ko beo ko mederni ma ngakirgiye
ko amise ngakusigiye. * Na zugo any kamalugu ruminyaa
kibhea duhu. Na beo ko mederniya ge ko yo any kulubuto. Na
kalie ko Tumu gore na kodhoyo loga gersa ko kuhuyamoa taa
ne. ° Ka ali Tumu ujuk loga bare wolokey na chirbhisiey na
ngakereso."

'"Na Tumu hunaa oro loga ge ko bhea ujugea loga ge gersaye,
chirbhisiu na dhoyu loga seno kidhiye yo.

‘Ngangaye, a bhea kénea loga ge gersa wa ujukta na garaye.

Nb bhea ne a dambiya kujugea loga gersa. Heta ko dambiya Suri kodogea dhe-
bhe na konyonea ridhing.

Loga Chirbhisia :Tumu Zuga Nenewe

! Na hunaa Tumu zugo ngani ngadhitoye, no Yonas hini te
chinyi na munyuwu gore. *Na alie ko Tumu na seese,
"Komoruye, hunaa bare kihi oro loga bare kesedhi ngaano
ngalokta re? Kagainydo hunde hinisa nunu a bu na ani challi
na chirbhisi zugo kali kali na guyi logo na zugo shaw ngadhi-
yoye. Na bhea bare kojorey loga gunyu na kengesey Terse-
segiye anggiya re. > Na meya Komoruye, any kére. Ko bhee
kihe baseyo hunde kere, a challi."

*Na no Tumu seese, "Seni debe ore gore ngangaye?"

>Na no Yonas bana na ogu or dheyo gore yalunyde na dhagu
gaha kete riy na teu bay. Se kogony lokte ali dokone zuga
Neneweye. °Na koo Komoru Tumu mesese keya heta ko
kugumi na shilu shaw shaw na kulube su. Se kete bhea bo
lalna. Na hunaa kémesesena ngangaye, sini te holi. 'Na no
bheleyo Tumu kuyey kuruyoy kona na usu kugumi bhea ku
morog na dhorogu kag. ®*Na hunaa su ujonoye, kuyey yele-
goya bo awureno yalo. Na Yonas dhagu suso ko bhee re ane
dildiliye. Na tehenu rese na seu, "Ko bhee kihe baseyo hunde
kere, a challi."

’Na Tumu seese, "Inye bhee demne ngakugumita ningge."

Na no Yonas seese, "Anye maya kedemni ko bhee jagare
kerese."
'"Na no Tumu seese, "Inye anna wa munyusi galiya shoo
ngani dugayo shilana meya na rogono dhorogosa. '' Na anda
anye ngakumunyusewo ngaora lom ngaerroya ku shiinya 120
ko gen toyeye ko ngaahaya mezi rek bu mer bhake
Neneweye?."*

“Tuga Hibiru se "Zuga imagea seten ko kangiten ku shiinya 120." Na zuk gen
sene a bhea kesenea a erro. Na gen sene a bhea keésenea a zuga rekea :loku.

